
瀉火之劑 

桔梗湯《濟生方》治肺癰，欬吐膿血。 

原文 

桔梗湯中用防己，桑皮貝母括樓子，甘枳當歸薏杏仁，

黃耆百合薑煎此，肺癰吐膿或咽乾，便秘大黃可加使。 

 

註釋 

    桔梗、防已、括樓、貝母、當歸、枳殼、薏苡仁、桑皮各五分，黃耆七分、

杏仁、百合、甘草各三分，加生薑煎。一方有人參，無枳殼。○黃耆補肺氣，杏

仁、薏仁、桑皮、百合補肺清火，括樓、貝母潤肺除痰，甘桔開提氣血，利膈散

寒。防己散腫除風，瀉溼清熱。當歸以和其血，枳殼以利其氣。 


